
Forseti setti fund og bauð fundarmenn velkomna.
 
Forseti stakk uppá Ágústi Sindra Karlssyni sem fundarstjóra og Óttari Felix Haukssyni til vara og Torfa Leóssyni sem fundarritara og Birni Þorfinnssyni til vara.  Tóku þeir strax til starfa.
 
Formaður kjörbréfanefndar, Ólafur H. Ólafsson, fór yfir kjörbréf félaganna og kannaði fundarsókn.    Þessi félög skiluðu inn kjörbréfi:
 
            Taflfélag Reykjavíkur               8 fulltrúar
            Taflfélagið Hellir                       7 fulltrúar
            Skákdeild Fjölnis                     4 fulltrúar
            Skákfélagið Hrókurinn 1 fulltrúi
            Skákdeild KR                         3 fulltrúar
            Taflfélag Kópavogs                  2 fulltrúar
            Taflfélag Garðabæjar               4 fulltrúar
            Skákdeild Hauka                     7 fulltrúar
            Skákfélag Akureyrar                7 fulltrúar
            Taflfélag Vestmannaeyja          5 fulltrúar
            Skákfélagið Goðinn                 1 fulltrúi
 
4.         Forseti flutti skýrslu stjórnar.  Hún vísaði til árrskýrslu S.Í.  Forseti tók nokkur atriði úr starfseminni til þar á meðal Skákþing Íslands, Landsliðsflokk, sem hún taldi hafa heppnast vel.  Hún minntist einnig á Atskákmót Íslands og ræddi um hversu erfitt væri að koma skákinni í sjónvarp, þó það hafi heppnast að þessu sinni.  Unglinga-drengja-og telpnameistaramót fór fram á Akureyri og sagði forseti að það ætti m.a. að vera hlutverk S.Í. að færa viðburði út á landsbyggðina.  Á Íslandsmóti barna var slegið þátttökumet.  Það sem helst stendur uppúr er alþjóðlega Reykjavíkurskákmótið og Glitnismótið og skákhátíðin í kringum þessi tvö mót.  Forseti þakkaði sérstaklega Birni Þorfinnssyni fyrir aðkomu hans að undirbúningi mótsins, svo og öllum þeim mörgu stjórnarmönnum S.Í. sem tóku þátt í vinnu við endurbætur á húsnæðinu ásamt stjórnarmönnum TR þeim Óttari Felix Haukssyni, Benedikt Jónassyni og Ólafi Ásgrímssyni.  Forseti sagðist vonast til að hægt væri að endurtaka þessa hátíð.
Hún nefndi einnig Íslandsmót barna-og grunnskólasveita, en þessi mót komu í kjölfar skákhátíðarinnar og var ekki kraftur nægilegur til að auka þátttöku í þessum mótum en að því væri stefnt.  Forseti þakkaði einnig framkvæmdastjóra S.Í. Ásdísi Bragadóttur og ritnefnd tímaritsins Skákar – Þráni Guðmundssyni, Braga Kristjánssyni og Áskeli Erni Kárasyni sem nú láta af störfum.
 
Umræður um störf stjórnar var næsti liður.
1.         Sævar Bjarnason þakkaði stjórn S.Í. og forseta fyrir umfangsmikið starf.
2.         Kristján Hreinsson velti fyrir sér hvort ekki væri hægt einhvern veginn að hvetja fleiri til að mæta á aðalfund S.Í.  Bæði Sævar og Kristján gerðu að umtalsefni hversu stór ársskýrsla S.Í. væri.  Kristján hvatti stjórn S.Í. til að skipa fjölmiðlanefnd til að koma skákinni betur í fjölmiðla.
 
Fundarstjóri flutti tillögu um að flytja liðinn “Gjaldkeri gerir grein fyrir reikningum síðasta árs” svo og umræður og afgreiðslu reikninga aftur fyrir lið 12 “Kosnir 3 menn í dómstól S.Í. og 3 til vara.”
 
Inntaka nýrra félaga:  Forseti gerði grein fyrir erindi frá Skákfélagi Háskólans í Reykjavík um aðild að Skáksambandi Íslands.  Fundarmenn samþykktu það með lófaklappi.
 
Forseti flutti fjárhagsáætlun stjórnar.  Hún nefndi m.a. að það þyrfti að fá fleiri í launaða vinnu á vegum sambandsins.  Að öðru leyti lá fjárhagsáætlunin frammi.
 
Umræður:  Kristján Hreinsson tók til máls og taldi að skákfélögin og Skáksambandið þyrftu að fá stuðning frá hinu opinbera.
Sævar Bjarnason taldi umræður vera litlar á þessum fundi og fannst það óvenjulegt.  Sævar gerði laun að umtalsefni og það að laun og launatengd gjöld væru nú að tvöfaldast en að Ásdís væri aðeins í hálfu starfi og ætlaði þá Lilja að fá lægri laun fyrir fullt starf?  Sævar talaði um afreksmannasjóð fyrir ungu alþjóðlegu meistarana og sagðist vera að vinna í því máli.  Sævar velti fyrir sér samlíkingunni milli “fjórmenningaklíkunnar” og ungu alþjóðlegu meistaranna í dag.  Sævar sagði að 750.000 í styrki til skákmanna, skv. fjárhagsáætlun væri frekar lítið.  Sævar sagði að sér hefði heyrst á ungu alþjóðlegu meisturunum í dag að þeir væru orðnir dálítið þreyttir á þessu og þyrftu að hafa mikið fyrir þessu.
Hrafn Jökulsson tók til máls og óskaði forseta og stjórn til hamingju með framúrskarandi árangur.  Hrafn lýsti ánægju með aukna launaða vinnu og hrósaði S.Í. fyrir að hafa stóraukið tekjur S.Í.  Hrafn sagði að skákhreyfingin ætti að berjast fyrir því að gera Reykjavíkurskákmótið að árlegum viðburði.  Hrafn talaði einnig um hversu mikið framfaraskref það væri að komast inní skólastarfið í gegnum Menntamálaráðherra.  Hrafn talaði um launasjóð Stórmeistara og sagði að hann hefði ekki verið nógu vel nýttur.  Hrafn lagði til að Guðfríður Lilja fengi laun úr þessum sjóði sem framúrskarandi skákmaður og framúrskarandi forseti.  Hrafn talaði um endurskipulagningu þessa launasjóðs í anda launasjóðs listamanna, þannig að hver sem er gæti sótt um í þennan sjóð og hann myndi þá nýtast fleirum og einmitt þeim sem þyrftu mest á því að halda.
Kristján Hreinsson lýsti yfir stuðningi við hugmyndir Hrafns og lýsti sig hlynntan því að forseti yrði í launuðu starfi.  Taldi hann að SÍ ætti að hafa amk. 1,5 stöðugildi.
 
Forseti þakkaði fyrir hlý orð og góðar hugmyndir.  Hún ítrekaði að launin væru ekki ástæðan fyrir áhuga sínum á þessu starfi.  Vinna þyrfti ákveðin verk og hún myndi fagna því ef annar biði sig fram til starfsins.  Hún gerði grein fyrir yfirstandandi vinnu við endurskoðun launasjóðs Stórmeistara.
 
Fjárhagsáætlun næsta árs var samþykkt.
 
Gjaldkeri gerði grein fyrir reikningum sambandsins.  Sambandið hagnaðist um rúmar 4,8 milljónir.  Ástæðan fyrir því er fyrst og fremst aukin rekstrarstyrkur frá ríki úr 8 mkr. í 13 mkr.  Nefndi hann sérstaklega ánægjulegan viðsnúning á tímaritinu Skák í 250 þús. kr. hagnaði í stað hálfrar millj. kr. taps.
 
Reikningar sambandsins samþykktir með öllum greiddum atkvæðum.
 
Forseti steig í pontu til að útnefna Ólafs Ásgrímsson sem Heiðursfélaga Skáksambandsins.  Ólafur hefur unnið frábært og óeigingjarnt starf sem skákdómari og þá fyrst og fremst sem drifkraftur á bak við Íslandsmót skákfélaga sem verið hefur hans helsta verkefni.  Ólafur kom fyrst til starfa fyrir Skáksambandið árið 1984 og hefur ekki litið til baka síðan.  Var hann hylltur með dynjandi lófaklappi auk þess sem fundarmenn risu úr sætum.
 
Kosning stjórnar og varastjórnar.  Óttar Felix Hauksson leggur til að Guðfríður Lilja Grétarsdóttir verði áfram forseti S.Í.  Það var samþykkt með lófaklappi.  Nýkjörinn forseti lagði til að eftirfarandi einstaklingar yrðu í stjórn S.Í.:
 
            1.         Óttar Felix Hauksson
            2.         Björn Þorfinnsson
            3.         Helgi Árnason
            4.         Bragi Kristjánsson
            5.         Karl Gauti Hjaltason
            6.         Tryggvi Leifur Óttarsson
 
Varastjórn:
 
            1.         Páll Sigurðsson
            2.         Hjördís Birgisdóttir
            3.         Anna María Benediktsdóttir
            4.         Kristján Hreinsson
 
Kosning endurskoðenda.  Forseti leggur til að endurskoðendur verði kosnir:  Árni Björn Jónasson og Guðmundur Halldórsson.   Til vara Kristinn B. Þorsteinsson.  Samþykkt.
 
Kosning kjörbréfanefndar.  Forseti leggur til að í kjörbréfanefnd verði kjörnir:  Ólafur H. Ólafsson, Haraldur Baldursson og Sigurberg Elentínusson.  Til vara Georg Páll Skúlason, Jóhann Larsen og Árni Ármann Árnason.  Samþykkt.
 
Kosning í dómstól.  Forseti leggur til að dómstóllinn verði skipaður eftirtöldum mönnum:
Ingólfur Friðjónsson, Jón Rögnvaldsson og Ólafur H. Ólafsson.  Til vara:  Hilmar Ingimundarson, Hlíðar Þór Hreinsson og Þráinn Guðmundsson.
 
Umræður um breytingar á lögum og keppnisreglum Skáksambandsins.
 
Björn Þorfinnsson leggur til breytingatillögu við 4. grein Skáklaga S.Í.:
Málsgreinin 
 
"Fjórir efstu menn í áskorendaflokki á síðasta Skákþingi Íslands."
 
verði:
 
Tveir efstu menn í áskorendaflokki á síðasta Skákþingi Íslands að því gefnu að flokkurinn hafi farið fram samhliða Landsliðsflokki. Ef áskorendaflokkur síðasta árs fór fram á öðrum tíma en landsliðsflokkur þá fá fjórir efstu menn þátttökurétt.

 
Rökstuðningur: Áskorendaflokkur er mun veikari, eðli málsins samkvæmt, þegar hann fer fram á sama tíma og landsliðsflokkur og því eðlilegt að færri skákmenn ávinni sér þá rétt til að tryggja að landsliðsflokkur verði ávallt sem sterkastur.  
 
Jóhann H. Ragnarsson kvað sér hljóðs og taldi að meiri reynslu þyrfti á það ákvæði sem hér um ræðir.  Því hafi tiltölulega nýlega verið breytt og því verði að gefa ákvæðinu meiri tíma.
Páll Sigurðsson tók undir orð Jóhanns.  
Björn Þorfinnsson ítrekaði hversu bagalegt það væri fyrir sterkustu menn í landsliðsflokki sem allir ættu þar beinan þátttökurétt að geta ekki verið með í áskorendaflokki á sama tíma.
Óttar Felix rifjaði upp hvernig þetta hefði þróast í gegnum tíðina.
Sævar Bjarnason taldi það mistök í upphafi að hafa gefið 4 mönnum úr áskorendaflokki rétt til sætis í landsliðsflokki.  Sævar taldi það einnig slæmt að hafa ekki Skákþing Íslands um páska.  Leggur til að tími fyrir Skákþing Íslands verði negldur niður svo skákmenn geti planað fram í tímann.
Ríkharður Sveinsson tók til máls og vildi ræða um 16., 17. og 18. gr. og þær breytingatillögur sem lagðar höfðu verið fram í því sambandi.
Sævar Bjarnason benti á að verið væri að ræða breytingatillögu við 4. grein og hana hætti að taka fyrir fyrst.
Sæva leggur til eftirfarandi breytingatillögu:
 
Málsgreinin
“Fjórir efstu menn í áskorendaflokki á síðasta Skákþingi Íslands”
verði:
“Tveir efstu menn í áskorendaflokki á síðasta Skákþingi Íslands” 
 
Samþykkt 11 – 7.
 
Breytingatillaga við 16. gr.
 
Breytingartillaga við 16. gr.
 
Málsgreinin" Keppninni skal skipt í fjórar deildir" 
 
verði 
 
" Keppninni skal skipt í fimm deildir"
 
Rökstuðningur: Miðað við fjölgun í 4. deild er orðið tímabært að fjölga deildum í fimm.  

 
Hrafn Jökulsson tók til máls og sagði þessa tillögu gera nýjum félögum enn erfiðara fyrir við þátttöku.  4. deildin væri nú í góðum gír og við þessu ætti ekki að hreyfa.
 
Páll Sigurðsson sagði að engar sérstakar áhyggjur þurfi að hafa þótt það tæki tiltekin félög lengri tíma að vinna sig upp.  Í 5 deildum gæti farið fram jafnvel enn líflegri keppni á milli félaga, það ætti því að skoða þessa tillögu.
 
Áskell Örn Kárason sagði að það væri skynsamlegt að flýta sér hægt í þessum efnum.  Hætt væri við að 4. deildin yrði að eins konar ómerkilegum millikafla ef fjölgað væri í 5. deildir.
 
Guðfríður Lilja tók undir orð Hrafns og Áskels og taldi óráðlegt að breyta keppninni með þessum hætti nú.
 
Tillagan felld með miklum meirihluta.    Breytingatillaga við 17. gr. einnig felld af þorra  
fundarmanna (leiðir af 16. gr.).
 
Breytingartillaga við 18. gr.
 
Aftast við 18. grein bætist við málsgreinin:
 Eftir fyrri hluta Íslandsmóts skákfélaga er skákmanni heimilt að ganga í taflfélag eða skipta um taflfélag og tefla fyrir nýja taflfélagið sitt í seinni hlutanum, að því gefnu að hann hafi ekki teflt fyrir gamla taflfélagið sitt í fyrri hlutanum. Einnig er taflfélögum heimilt að skrá nýja erlenda liðsmenn fyrir seinni hlutann að því gefnu að viðkomandi aðilar séu búsettir á Íslandi.
 
Rökstuðningur:  Dæmi eru um að erlendir ríkisborgarar sem eru búsettir eru á Íslandi geti ekki teflt með sínu félagi sem var ekki tilgangur þessara laga.  Einnig leggjum við til að menn geti skipt um taflfélag og teflt með nýju félagi svo framarlega að þeir hafi ekki teflt með öðru taflfélagi í fyrri hluta Íslandsmótsins.  

 
Hrafn Jökulsson, Jóhann H. Ragnarsson og Óttar Felix Hauksson lögðust gegn tillögunni og sögðu að mikilvægt væri að þessir hlutir væru á hreinu frá upphafi og byrjun móts.  Mikilvægt væri að hrófla ekki við fyrirkomulagi sem nú gengi vel, annað byði hættunni heim.
 
Páll Sigurðsson tók undir orð fyrri ræðumanna og sagði breytingatillöguna óþarfa.  Páll sagði hins vegar að honum þætti rétt að menn sem áður væru utan félaga gætu skráð sig inn og teflt í seinni hlutanum með nýja félaginu.
 
Breytingatillaga lögð fram af Sævar Bjarnasyni og Snorra G. Bergssyni sem hljóðar:
Erlendir skákmenn, sem búsettir eru á landinu sé heimilt að skrá sig í nýtt taflfélag fyrir seinni hlutann.
 
Óttar sagði breytingatillögurnar báðar óþarfar og lagði til að þær yrðu felldar.  
Björn lagði til breytingu á fyrri tillögu en sagðist annars styðja breytingatillögu Sævars og Snorra.
 
Björn Jónsson kom með athugasemd við að talað væri um fyrri og seinni hluta keppninnar.  Þar eð hvergi væri í lögum að keppnin yrði að vera í 2 hlutum frekar ætti því að miða við umferðafjölda.
 
Breytingartillagan felld með þorra atkvæða.  (þ.e. upphafleg breytingatillaga Björns og Gunnars).
 
Breytingatillaga Sævars og Snorra tekin til atkvæðagreiðslu.  Tillagan felld með 15 atkvæðum gegn 7.
 
Önnur mál.
 
Stefán Bergsson kom með gagnrýni á fundarhald.  Taldi það ámælisvert að fundarmenn ávarpi ekki fundinn og að varafundarstjóri sé ekki nægilega klár á fundarsköpum.  Einnig gagnrýndi hann að fundarmenn svari í farsíma inni í fundarsal.
 
Ólafur H. Ólafsson steig í pontu og tók undir þá umræðu að seta á Íslandsmóti skákfélaga verði stytt úr 5 klst. í 4 klst.
 
Jóhann H Ragnarsson óskaði eftir að mótaáætlun liggi fyrir með ársfyrirvara og að tekið verði á þeim félögum sem senda illa eða ekki inn útreikninga á mótum sínum til stigaútreiknings.
 
Páll Sigurðsson fór yfir kosti og galla styttri setu og var á báðum áttum varðandi það mál.  Einnig gagnrýndi hann hugmyndir um það að aðeins yrði 1 klst. á milli umferða þegar tvær umferðir eru á dag.  Einnig ítrekaði hann orð Jóhanns um slæmar heimtur mótaúrslita og taldi að um væru að ræða sömu taflfélög ár hvert.  Greindi hann fundarmönnum frá vandræðum sínum við síðastu stigaútreikninga og óskaði eftir að fenginn yrði aðili í launað starf við að reikna skákstig.
 
Ólafur Kjartansson ítrekaði við stjórn Skáksambandsins að tilkynna ætti með góðum fyrirvara um dagsetningar landsliðsflokks og helst verði ekki teflt að sumri til.  Einnig óskaði hann eftir að úrskurðir dómstóls S.Í. vegna kæru Guðmundar Kjartanssonar kæmi fram í ársskýrslu.
 
Sævar Bjarnason lýsti yfir stuðningi við styttri setu á Íslandsmóti skákfélaga en var á móti 1 klst. hléi.  Einnig benti hann stjórn SÍ á bækur sem Grímseyingar fengu að gjöf frá Fiske.  Bækurnar eru geymdar í Grímsey en lagði Sævar til að stjórn SÍ kæmi að varðveislu bókanna og hugsanlegri sýningu.
 
Páll Sigurðsson kom með fyrirspurn um útgáfu Tímaritsins Skákar þar sem núverandi ritnefnd er hætt störfum.
 
Gylfi Þórhallsson lýsti yfir stuðningi sínum við styttri setu en tók ekki atstöðu til hlésins.  Einnig minntist hann á að Íslandsmót skákfélaga hefur aldrei farið fram á Vestur eða Austurlandi og það væri athugandi þar sem keppnin væri rúmlega 30 ára.  Tók hann undir orð Sævars og minnti menn á 11. nóvember sem haldinn er hátíðlegur  til heiðurs Fiske í Grímsey.
 
Að lokum steig forseti í pontu og fjallaði um ýmis mál.  Tímasetning landsliðsflokks varð henni að umtalsefni.  Páskarnir væru umdeildur keppnistími og taka þurfi tillit til styrktaraðila og annarra móta.  Taldi hún að áskorendaflokkur þyrfti ekki að fara fram á sama tíma og landsliðsflokkur.  Fjallaði hún sérstaklega um kærumálið varðandi síðasta landsliðsflokk og baðst forláts á því að úrskurður væri ekki í ársskýrslu.   Svaraði hún fyrirspurn um Tímaritið Skák.  Málið væri í vinnslu og leitað yrði til reyndra manna um slíka útgáfu.  Til greina kemur að gefa út fjögur blöð á ári eða árbók.  Þakkaði hún Sævari fyrir góðar ábendingar varðandi bækur Fiske og það þyrfti að skoða.  Varðandi tillögu Gylfa um að Íslandsmót skákfélaga yrði haldið úti á landi var hún í vafa um.  Taldi betra að önnur hentugri mót yrði haldin úti á landi.  Einnig minntist hún á launasjóð stórmeistara og fór yfir stöðu hans.  Að lokum minntist hún á þann meðbyr sem skákin nýtur í landinu á þessari stundu og ítrekaði mikilvægi þess að allir legðust á eitt um að nýta þann meðbyr sem best.
 
Ólafur Kjartansson ítrekaði rétt allra til að kæra til dómstóls SÍ.
 
Forseti þakkaði fráfarandi stjórnarmönnum fyrir vel unnin störf.
 
Fundi slitið.
